
Tabiat haqidagi ma’lumotlar shu qadar cheksizki, uni ummonga mengzasak 

bo’ladi. Inson tug’ilganidan boshlab tabiat bilan uyg’un holda yashaydi, unib-o’sadi va 

bu dunyoni tark etadi. Tabiatning milliy boyliklaridan oqilona va unumli foydalanish 

haqidagi bilmlarni esa har kim va hamma vaqt bilishi lozim. Bugungi kunda yosh 

avlodga ana shunday zarur bilimlarni berib borishimizda tabiiy fanning o’rni beqiyos. 

Har bir mavzu bo’yicha amalga oshiriladigan tajribalar, bajariladigan vazifalar 

o’quvchilarning tabiat haqidagi yangi bilimlarini oshirib boradi. Birgina mavzuning 

o’zida o’quvchi ham ma’lumot oladi, ham fikrlashdoirasini oshiradi. Buning isboti 

sifatida Tabiiy fandan ‘’ Men tadqiqotchiman’’ mavzusini tahlil qilaylik. Drasning 

borishi quyidagi ha bo’lishi mumkin; 

Sinf o`quvchilari kichik guruhlarga ajratiladi. Ularga fikrlash va mantiq qilishga 

undovchi savol beriladi. 

Muammoli savol : 

Tadqiqodchi bo`lsangiz , nimalarni o`rgangan bo`lar edingiz? 

Javoblardan kelib chiqib , tadqiqotni amalga oshirish bosqichlari to`g`ri ketma-

ketlikda bajarilishi haqida ,,Step by step’’ usulida tushuncha beriladi. Darslikda 

berilgan ma’lumotlar asosida tadqiqot olib borish  bosqichlarini tushuntirib beriladi. 

Ammo bu ketma-ketlik boshqacharoq bo`lishi ham mumkin . 

Masalan odamlarning barmoqlaridagi iz bir xilmi yoki har xilmi ? 

O`quvchilarning o`rganishlari kerak bo`lgan muammoni dastlab kuzatishlari 

lozimligi tushuntiriladi. 

Qo`lingizdagi barmoq izlarini lupa yordamida kuzating. Unda siz nimalarni 

ko`rdingiz? Ushbu kuzatishni yana davom ettiring. 

Sinfdoshingizning barmoq izlarini lupa yordamida kuzating. Har ikki holatni 

solishtiring. Odamlarning barmoqlaridagi izlar har xil. Bunda o’quvchilarga shunday 

ma’lumot berish lozim. Inson har tomonlama shakllangan va undagi xususiyat , 

qobilyat ham xuddi barmoq izlari kabi o’xshamasligi , bu qobilyatlardan to’g’ri 

foydalanish muhimligi tushuntiriladi. Faraz tushunarli bo’lishi uchun tekshiriladi. 

Tadqiqotning keying bosqichi tajriba hisoblanadi. Tajriba uchun bizga siyohli bo’yoq , 

oq qog’oz kerak bo’ladi. 

Har bir barmog’ingizni siyohli bo’yoqqa botirib , oq qog’ozga bosing. Ushbu 

tajriba bajarilgandan so’ng tadqiqotning keying qadami hisoblanuvchi tahlilga o’tiladi. 

Oq qog’ozda hosil bo’lgan barmoq izlari tasvirini taqqoslang. Barmoq izlaringiz 

qanday shaklda? Bunda o’quvchida tahlil qilish , solishtirish va farqlarni taqqoslash 

ko’nikmalari shakllanadi. Har biro damning barmog’ida o’ziga xos chiziqlar mavjud. 

Shuning uchun barmqlardagi izlar har xil bo’ladi. Barmoq izlarini tekshirish  orqali 

shaxsni aniqlash mumkin. Xulosadan keyin quyidagi qiziqarli ma’lumotni berish 

mumkin. Yangi tug’ilgan chaqaloqning tovon izi va onaning  qo’l barmoqlaridagi izlar 

bir xil bo’lishi isbotlangan. O’quvchilar umumiy xulosaga yo’naltiriladi. 

O’qituvchi mavzu yuzasidan mantiqiy o’ylashga undaydigan savol berishi ham 

mumkin. O’quvchilar bu savolga guruhlarga bo’lingan holda javob beradi. Bundan 

tashqari tadqiqotchi sifatida nimani o’rganishlarini aniqly oladilar. O’quvchilar 

tadqiqot olib boorish bosqichlarini navbati bilan bajaradi, tushuntira oladi,tahlil qiladi 

va xulosa chiqaradi. 

O’quvchilar guruhlarda tadqiqotni bosqichma-bosqich o’tkazadilar. Barmoq izlari 

bir xil emasligini tushunadilar. Guruhlarga bo’lingan holda har bir jarayon muhokama 

qilinadi o’quvchilarda tadqiqot o’tkazish orqali amaliy kompetensiya shakllanadi. 

Tabiatni o’rganishda tadqiqotchi qanday fazilatlarga ega bo’lishi kerakligini, har 

bir inson a’zolarining vazifasi hamda ahamiyatini tushunadi. Dars yakunida 

o’quvchilarning qiziqishlarini oshirish maqsadida turli savollar beriladi. Savollar har 

xil javobli bo’lishi muhim ahamiyatga ega. 

1 Kimlarni tadqiqotchi deyishimiz mumkin? 

2 Tadqiqot qanday bosqichlardan iborat? 

3 Nima uchun tadqiqotchi deymiz? 

O’quvchilarga berilgan savollar ularning fikr-mulohazalarini kengaytirish bilan 

birga tadqiqot olib borishga undashi ham shart. Masalan, savollar o’quvchi turli xil 

javob berishiga moslanishi kerak. Ular bo’yicha turli javob olish mumkin bo’lsin. 

1 Oydagi yangi restoran haqida nima deysiz? 

2 Kosmonavtlar o’z kosmik kemalarini qayerda qoldiradilar? 

3 Sayyoralar qanday musiqaga raqsga tushishadi? 

O’quvchilarning bilimlarini mustahkamlash uchun esa mashq daftarida 

berilganamaliy topshiriq bajariladi. 

Bizga kerak; 

Qora Qalam, skotch, oq qog’oz. 

1 oq qog’ozning barmoqqa mo’ljallangan qismini bo’yang. 

2 barmo’ingizni bo’yalgan qog’ozga ishqalang. 

3 bir bo’lak skotchni bo’yalgan barmog’ingizga yopishtiring. 

4 skotchni barmoqdan ko’chirib jadvalga yopishtiring. 

5 Hosil bo’lgan barmoq izlarini lupa yordamida o’rganing. 

6 barmoq izlari qaysi turda ekanini aniqlang. 

1 yoysimon______________ 

2ilgak___________________ 

3aylana___________________ 

Barmoq izlarining xususiyatlaridan telefonlardagi ma’lumotlarni himoyalash , 

o’g’rilikni aniqlash va hokazolardan foydalaniladi. Chunki har bir insonning barmoq 

izlari o’zigagina xos takrorlanmasdir. 

Dars so’ngida olingan ma’lumotlar yig’iladi va xulosa qilinadi. Darsning refleksiya 

bosqichida o’quvchilarga yangi tadqiqotni amalga oshirish bo’yicha topshiriq beriladi. 

Masalan , daraxt ildzlarini solishtirish. Darsda faol qatnashgan o’quvchini formativ 

baholash turi bo’yicha  baholash mumkin 

Tabiiy fan ma’lumotlari va yangiliklari bilan qiziqarli fandir. O’quvchi uni tez va 

oson o’rganadi. Vazifalarni qiziqish bilan bajaradi. O’qituvchidan esa dars o’tishda 

o’ziga xos taktika egasi bo’lish so’raladi. 

